
	3.1
	Բովանդակություն 
	2003թ-ից սկսած «Հայ Դերասանների Միություն»-ը իրականացնում է «Հայ ֆեստ» կատարողական արվեստների միջազգային ամենամյա փառատոնը: 
«Հայ ֆեստ» 20-րդ հոբելյանական կատարողական արվեստների միջազգային փառատոնի շրջանկաներում նախատեսվում է ցուցադրել արտասհամանյան առաջատար թատրոնների տարբեր ժանրերի ներկայացումներ, իրականացնել բացօթյա ներկայացումների ցուցադրություններ, գիտաժողով, վարպետության դասեր, արտասահմանյան ներկայացումների ցուցադրություն ՀՀ մարզերում և այլն։
Հիմնական Ծրագիր 
«Հայ ֆեստ» փառատոնը ներկայացնում է արտասահմանյան առաջադեմ և հայտնի թատրոնների ներկայացումները։ Փառատոնը հնարավորինս փորձում է այս ծրագրում ներառել տարբեր թատերական ժանրերի նորարար և ստեղծարար ներկայացումներ։ Այսպիսով նաև ամրապնդելով Հայաստանի դիրքը միջազգային կատարողական արվեստի քարտեզում որպես առաջատար երկիր։ Այս ծրագրում նախատեսվում է հյուրընկալել թատրոնների Ռուսաստանից, Գերմանիայից, Շվեյցարիայից, Իտալիայից և այլ պետություններից։
Իրանական ծրագիր
Հիմնական ծրագրում կա նաև առանձին «Իրանական ծրագիր»։ Այս ծրագրի միջոցով հայ հանդիսատեսը և միջազգային մյուս հյուրերը հնարավորություն են ունենում ծանոթանալու իրանական մշակույթին, արժեքներին, կատարողական հմտություններին։ Ծրագիրը իրականացվում է Իրանի դեսպանության և Իրանական Կենտրոնի հետ համատեղ, և այն ունի դիվանագիտությանը նպաստող ռազմավարական մակարդակ։
Բացօթյա ներկայացումների ցուցադրություն
Այս ծրագրի շրջանակներում բացօթյա ձևաչափով ցուցարվելու են տարբեր ժանրերի ներկայացումներ՝ կրկեսային, պարային և այլն։ Փառատոնի հիմնական գաղափարներից մեկը քաղաքի սոցիալ մշակութային ակտիվությունն է, հնարավորինս մեծաքանակ հանդիսատեսի ներգրավվումն է ներկայացումների ցուցադրություններին, ինչի միջոցով կմեծանա հետաքրքրված հանդիսատեսի քանակը։ Այս ծրագրում նախատեսում ենք հյուրընկալել թատերական խմբերի Իսպանիայից, Ֆրանսիայից, Բելգիայից և այլն։
Գիտաժողով
2022 թ.-ին հոբելյանական «Հայ Ֆեստ» Կատարողական Արվեստների Միջազգային Փառատոնի շրջանակներում նախատեսվում է համագործակցել «CIRCOSTRADA»-ի հետ և իրականացնել գիտաժողով՝ ՀՀ-ում կրկեսային և բացօթյա արվեստի զարգացման նպատակով։
Կիրականացվի նաև ԵՄ փորձառության տեղայնացման թեմայով գիտաժողով, որի շրջանակներում փառատոնը կհամագործակցի ASSITEJ, ITI, IFEA, IETM, EFA, և այլ ԵՄ  ու միջազգային փառատոնային ցանցերի հետ։  ԵՄ փառատոնային ցանցերը ունենում են տարեկան մի քանի հանդիպում, որտեղ մշակվում են ռազմավարական կարևորագույն կետեր։ Այսպիսի աշխատանքային մեթոդաբանությունը թույլ է տալիս, որպեսզի փառատոները ստեղծեն նոր «իմաստային» հարթակներ և լուծեն քաղաքի/հանրության կարևորագույն խնդիրները։ Փառատոնային մշակույթը, եթե չունենա ռազմավարական քաղաքականություն, ապա կարող է բերել լճացման և իրականությունից դուրս գործունեության, ինչն էլ իր հերթին՝ փառատոնի «ավարտին»։
Ֆորումի հիմնական նպատակն է տեղայնացնել միջազգային փառատոնային փորձառությունը և մշակել նոր մշակութային փառատոնային քաղաքականություն՝ հաշվի առնելով տեղի մշակութային արժեքային համակարգը։
Եվրասիական ծրագիր 
«Հայ Ֆեստ» 20-րդ հոբելյանական փառատոնում հատուկ ծրագրի մշակման և ստեղծման միջոցով նախատեսվում է ներկայացնել եվրասիական տնտեսական միության անդամ երկների առաջատար թատրոնների ներկայացումներ և իրականացնել անդամ երկների առաջատար մասնագետների կողմից դասընթացների շարք։ Դասընթացներից մեկը լինելու է լուսաձայնային տեխնիկայի կառավարման թեմայով։ Այս ծրագրի նպատակը Եվրասիական տնտեսական միության անդամ երկների միջև միջմշակութային երկխոսության զարգացումն է։ Այս ծրագրի շրջանակներում նախատեսվում է բացօթյա ներկայացման ցուցադրություններ իրականացնել ՀՀ մարզերի՝ Գյումրի, Վանաձոր քաղաքներում։ Մարզային ապակենտրոնացման խնդիրը կարևոր և հիմնարար է փառատոնի գլխավոր առաքելության կատարման մեջ։

2006թ.-ից ASSITEJ, ITI, IFEA, IETM, ENCATC, ELIA միջազգային թատերական փառատոնների ցանցերի կողմից «ՀԱՅ ՖԵՍՏ»-ը ճանաչվել է նախկին ԽՍՀՄ երկրների տարածքի  (բացառությամբ Մոսկվան) գլխավոր կատարողական արվեստների փառատոնը: 2019թ.-ին ԵՓԱ-ն (Եվրոպական Փառատոների Ասոցիացիա) թվով 715 եվրոպական փառատոներից «ՀԱՅ ՖԵՍՏ» Կատարողական Արվեստների Միջազգային Փառատոնը ընտրել և ընդգրկել է 24 լավագույնների ցանկում:

	3.2
	Նպատակ 
	Փառատոնը ներկայացնում է հայ հանդիսատեսին աշխարհի թատերական կարգավիճակը իր նորարար և ստեղծարար նմուշներով։ Փառատոնի նպատակներից է հայ հանդիսատեսին հնարավորություն ընձեռնել մասնակցել միջոցառումներին, իրավիճակին համապատասխան բոլոր հնարավոր առցանց և ոչ միայն միջոցներով տեսնել արտասահմանյան բազմաթիվ ներկայացումներ, վարպետության դասերի միջոցով ծանոթանալ նոր թատերական և կատարողական արվեստի մեթոդիկաների, ժանրերի և ուղղությունների հետ։ Փառատոնը միջոց է՝ նոր ստեղծագործական համագործակցություններ ստեղծելու Հայաստանի և այլ երկրների միջև։ 
Փառատոնը այժմ ևս նպատակաուղղված է շարունակելու իր առաքելությունը և լինելու երկրում ամենամեծ թատերական փառատոնը, որտեղ ներկայացվում է աշխարհի թատերարվեստը։

	3.3
	Անցկացման ժամկետ
	Հունվար-նոյեմբեր, փառատոնի պատրաստում
Փառատոնի իրականացման օրեր՝ Հոկտեմբեր

	3.4
	Անցկացման վայր
	Երևան, Գյումրի, Վանաձոր

	3.5
	Ակնկալվող արդյունքներ
	1. Փառատոնի ընթացքում կցուցադրվեն համաշխարհային լավագույն թատերական ներկայացումներ, բացօթյա, իրական և առցանց ձևաչափերով
1. Փառատոնը կնպաստի հայ թատրոնների ժամանակակից կատարողական արվեստին ավելի մոտ լինելուն
1. Կնպաստի հայ ռեժիսորների, դերասանների, սցենարիստների, թատերագետների հետաքրքրությանը, որակական աճին և մասնագիտական զարգացմանը
1. Կհյուրընկալի թատերական խմբերի, մեծ թվով մասնակիցների և հյուրերի, այդ թվում անվանի արտ մենեջերների, տարբեր փառատոնների նախագահների, ռեժիսորների և այլոց
1. Կնպաստի թատերասեր հասարակության զարգացմանը, կրթմանը և մշակութային մակարդակի բարձրացմանը
1. կձևավորի բարձր գեղարվեստական ճաշակ արտասահմանյան լավագույն և առաջադեմ ներկայացումների ցուցադրության միջոցով
1. Գիտաժողովների իրականացում նոր մշակութային քաղաքականության մշակման նպատակով
1. Փառատոնը միջազգային կամուրջ է հանդիսանում տեղի և արտերկրի բազում ստեղծագործողների համագործայցությունների համար
1. Ծրագրերի բազմազանության միջոցով մշակութային միջոցառումների ընտրության շատացում, որը նպաստում է Երևանի և այլ քաղաքների սոցիալ մշակութային ակտիվության բարձրացմանը

	3.6
	Ոչ ֆինանսական ցուցանիշներ
	1. 9 արտասահմանյան ներկայացման ցուցադրություն Երևանում, յուրաքանաչյուր ներկայացման ժամանակ 200-500 հանդիսատես
1. 4 արտասահմանյան բացօթյա ներկայացման ցուցադրություն Երևանում և 2 արտասահմանյան բացօթյա արտասահմանյան ներկայացման ցուցադրություն Գյումրիում և Վանաձորում, յուրաքանչյուր ներկայացման ժամանակ 200-500 հանդիսատես
1. 15 մասնակից արտասահմանից գիտաժողովի ժամանակ
1. 40 մասնակից վարպետության դասերի ժամանակ

